
Yaxın Șərq böhranı  
dünyaya ağrı yașadır

4ardaş 7ürki\ə \enidən KədəIə alınıb
Yaxın Şərqdə cərəyan edən hadisələr dünya 

mediasının diqqət mərkəzindədir. Bu dəfə də nüfuzlu 
informasiya mənbələrinə istinad etməklə martın 13-
də ABŞ�İsrail±İran hərbi qarşıdurmasında müşahidə 
olunan son hadisələri və ona beynəlxalq reaksiyanı 
oxucuların diqqətinə çatdırırıq. 

“Times of Israel”� İsrailin Baş naziri Benyamin Netanyahu 
regionda genişlənən qarşıdurma fonunda ilk dəfə mətbuat kon-
fransı keçirib. İranda rejim dəyişikliyi ehtimalına toxunan Ne-
tanyahu bildirib: “Biz bunun üçün ən uyğun şəraiti yaradacağıq. 
Dünən etdiyimiz kimi, bu gün də hava zərbələri endiririk ki, İran 
xalqına küçələrə çıxmaq üçün lazım olan imkan yaradılsın”. Baş 
nazir, həmçinin İsrailin hücumları nəticəsində İranın bir neçə 
nüvə aliminin həlak olduğunu vurğulayıb. O, İran üçün �azadlı-
ğa aparan yeni bir yolun yaxınlaşdığını� və ölkənin gələcəyinin 
vətəndaşlarından asılı olduğunu bildirib.

“Fox NeZs”� ABŞ lideri Donald Tramp “Fox NeZs”-a mü-
sahibəsində bildirib ki, İkinci Dünya müharibəsindən bəri heç bir 
ölkə İran qədər hücuma məruz qalmayıb: “Biz onların raketləri-
nin əksəriyyətini, bir çox dronlarını, raket və dron istehsalı müəs-
sisələrini məhv etdik. Biz onları İkinci Dünya müharibəsindən 
bəri heç kimin yaşamadığı bir güclə vururuq”.

“Oman NeZs Agency”� Omanın Sohar vilayətində pilotsuz 
uçuş aparatının düşməsi nəticəsində iki nəfər həlak olub. Bundan 
əlavə, bir neçə nəfər yaralanıb. Mənbənin məlumatına görə, P8A 
Əl-Əvahi sənaye rayonuna düşüb. Həlak olanlar xarici vətəndaş-
lar olub. Daha bir pilotsuz uçuş aparatı da Sohar vilayətində vu-
rulub.

“CNN”� ABŞ Mərkəzi Komandanlığı İrana qarşı hərbi əmə-
liyyat zamanı istifadə etdiyi “KC-135” göydə yanacaqdolduran 
təyyarənin İraqın hava məkanında qəzaya uğradığını açıqlayıb. 
Bildirilib ki, Mərkəzi Komandanlıq KC-135 təyyarəsinin itkisin-
dən xəbərdardır: “Hadisə “Epik Qəzəb” əməliyyatı zamanı İraqın 
hava məkanında baş verib və xilasetmə işlərinə iki təyyarə cəlb 
olunub. Təyyarələrdən biri İraqın qərbində qəzaya uğrayıb, digəri 
isə təhlükəsiz yerə eniş edib”. 

“Haber *lobal”� Donald Tramp sosial media hesabında pay-
laşdığı açıqlamada İrana qarşı yeni təhdidlər səsləndirib. İranın 
donanmasının və hava qüvvələrinin məhv edildiyini iddia edən 
ABŞ lideri Tehranın əlində olan raketlərin, pilotsuz uçuş aparat-
larının �P8A� və digər vasitələrin məhv edilməsinin davam et-
dirildiyini bildirib: “Misli görünməmiş silah gücümüz, limitsiz 
sursatımız və kifayət qədər vaxtımız var. Bu gün bu ağılsız mur-
darların başına nələrin gələcəyini izləyin”. İranın 4� ildir bütün 
dünyada günahsız insanları öldürdüyünü iddia edən Tramp bil-
dirib ki, “indi onları öldürənin özü olduğunu düşünür və bundan 
böyük qürur duyur”.

“Israel Defence Forces”� İsrail Tehran, Şiraz və Əhvazdakı 
bir sıra hərbi obyektlərə, o cümlədən ballistik raket istehsalı və 
saxlanması üzrə yeraltı anbara bir neçə dəfə aviazərbələr endirib. 
Məlumata görə, Şirazdakı yeraltı obyekt İran tərəfindən İsrailə 
doğru atılması nəzərdə tutulan ballistik raketlərin istehsalı və 
saxlanması üçün istifadə edilib. İsrail hərbçiləri Tehranda İranın 
HHM sisteminə məxsus bir neçə obyektə, o cümlədən əsas ba-
zaya, eləcə də İranın müxtəlif silahların, o cümlədən HHM sis-
temləri və ballistik raket komponentlərinin istehsalı üçün istifadə 
etdiyi obyektlərə zərbələr endirib.

“Mehr”� Tehranda “Müqəddəs Qüds” günü yürüşünün keçi-
rildiyi ərazidə partlayış baş verib. Həmin vaxt Tehran sakinləri 
şəhərin əsas küçələrində toplaşaraq İran bayraqları ilə Tehran 
8niversiteti istiqamətində yürüş keçiriblər. Bildirilib ki, İsrail or-
dusu Tehranda insanların etiraz aksiyası üçün toplandığı əraziyə 
təxliyə xəbərdarlığı edib. 

“:ANA NeZs Agency”� ABŞ və İsrailin İran ərazisinə hü-
cumları nəticəsində 24,5 mindən çox mülki obyekt, o cümlədən 
19,�� min yaşayış binası zədələnib. Bu barədə İran Qızıl Aypara 
Cəmiyyətinin rəhbəri Hüseyn Kolivand bildirib. Onun sözlərinə 
görə, 4,5 mindən çox ticarət obyektinə ziyan dəyib. O, sözlərinə 
əlavə edib ki, hücumlar nəticəsində 154 nəfər həlak olub, 195 
müəllim və şagird yaralanıb, �9 məktəb isə zədələnib.

“Türkiyə Milli Müdafiə Nazirliyi”� İrandan növbəti ballis-
tik raketin atıldığını təsdiqləyib. Məlumatda bildirilib ki, İrandan 
Türkiyənin hava məkanına daxil olan bir ballistik raket Şərqi 
Aralıq dənizində yerləşən NATO hava hücumundan müdafiə 
qüvvələri tərəfindən zərərsizləşdirilib: “glkəmizin ərazisinə və 
hava məkanına yönəlmiş hər cür təhdidə qarşı bütün lazımi təd-
birlər qətiyyətlə və tərəddüdsüz şəkildə görülür, hadisənin bütün 
aspektləri ilə aydınlaşdırılması üçün müvafiq ölkə ilə danışıqlar 
aparılır. Milli təhlükəsizliyimiz prioritet olmaqla bölgədəki bütün 
hadisələr diqqətlə izlənilir və qiymətləndirilir”.

“Reuters”� Prezident Donald Tramp bildirib ki, zərurət yara-
narsa, ABŞ gəmilərin Hörmüz boğazından keçidini müşayiət edə-
cək. Neft tankerələrinin strateji əhəmiyyət daşıyan boğazdan keç-
məsinə yardım edib-etməyəcəyi barədə suala cavab verən Tramp 
deyib: “Əgər lazım olsa, bunu edərik. Amma ümid edirəm ki, hər 
şey yaxşı gedəcək. Görək nə baş verəcək”. O, əlavə detalları açıq-
lamayıb. ABŞ lideri, eyni zamanda, İrana ağır zərbələr endirməyə 
davam edəcəyini vurğulayıb.

Beynəlxalq medianın yayımladığı xəbərlərdən göründüyü 
kimi, tərəflər qarşıdurmanı hələlik dayandırmaq niyyətində deyil. 
Mövcud vəziyyət göstərir ki, gərginlik yaxın günlərdə səngimək-
dən daha çox, yeni mərhələyə keçmək ehtimalı ilə xarakterizə 
olunur. Hələlik hadisələrin sonrakı inkişafı qeyri-müəyyən olaraq 
qalır.

Regional savaş sərhəd tanımır

ABŞ, İsrail və İran arasında hərbi qarşıdurmalar Avropanın 
siyasi və sosial sabitliyini sınaq qarşısında qoyur. Avropa rəsmiləri 
hesab edirlər ki, regionda gərginliyin artması yeni miqrasiya 
dalğası yarada bilər və bu dalğa 2024-cü ildə qəbul edilən yeni 
miqrasiya sisteminin ilk ciddi imtahanı olacaq. Aİ son on ildə 
miqrasiya böhranının nəticələrini aradan qaldırmaq üçün müxtəlif 
mexanizmlər formalaşdırmağa çalışsa da, üzv dövlətlər arasında 
fikir ayrılığı, siyasi populizm və təhlükəsizlik narahatlıqları vahid 
siyasətin qurulmasını çətinləşdirib. Bu səbəbdən qəbul olunan 
yeni qaydaların ekstrimdə, xüsusilə müharibə şəraitində yaranan 
kütləvi köç fonunda necə işləyəcəyi məlum deyil. 

Avropa İttifaqının hazırkı miq-
rasiya siyasətini anlamaq üçün 
2015-ci ildə baş verən qaçqın böh-
ranına qısa nəzər yetirmək lazımdır. 
Həmin vaxt Suriya müharibəsi, İraq 
və Əfqanıstandakı qeyri-sabitlik, 
həmçinin Afrikanın bir sıra ölkələ-
rində davam edən humanitar böh-
ran nəticəsində “qoca qitə”yə bir 
milyondan çox insan üz tutmuş, 
proses Aİ daxilində həm siyasi, 
həm də institusional böhran yarat-
mışdı. Əsas problem ondan ibarət 
idi ki, mövcud qaydalar miqrant-
ların qəbuluna görə məsuliyyəti 

əsasən sərhəd ölkələrinin üzərinə 
atırdı. Elə bu səbəbdən Yunanıstan, 
İtaliya və İspaniya kimi dövlətlər 
böyük yük altında qaldı, digər üzv 
ölkələr isə miqrantların bölüşdürül-
məsi məsələsində razılığa gələ bil-
mədi. Bu vəziyyət Avropa daxilində 
həmrəyliyin zəiflədiyini göstərdi və 
milli maraqların ümumi siyasətdən 
üstün tutulduğunu ortaya qoydu. 
Həmin böhrandan sonra Avropa İt-
tifaqı miqrasiya sistemini dəyişmək 
üçün bir neçə dəfə təşəbbüs göstər-
sə də, siyasi razılıq əldə edilmədi. 

Ona görə də yeni Miqrasiya və 

Sığınacaq Paktının qəbul olunması 
uzun illərin müzakirələrinin nəticəsi 
kimi qiymətləndirilir. 2024-cü ildə 
qəbul edilən yeni miqrasiya sistemi 
Avropa İttifaqının bu sahədə geniş-
miqyaslı islahatlarından biri hesab 
olunur. Paktın əsas məqsədi üzv döv-
lətlər arasında məsuliyyət bölgüsünü 
daha ədalətli şəkildə qurmaq, sərhəd-
lərdə prosedurları sürətləndirmək və 
kütləvi miqrasiya hallarında vahid 
böhran mexanizmi tətbiq etməkdir. 
Yeni qaydalara görə, Aİ-yə daxil 
olan miqrantlar əvvəlcə sərhəd zona-
larında qeydiyyata alınmalı, onların 
sığınacaq müraciətləri sürətləndiril-
miş prosedurla araşdırılmalı və qə-
bul edilməyən şəxslər daha tez geri 
qaytarılmalıdır. Bununla yanaşı, üzv 
dövlətlər miqrantların yerləşdirilmə-
si məsələsində seçim edə bilər. Yəni 
onlar ya müəyyən sayda insan qəbul 
etməli, ya da maliyyə dəstəyi göstər-
məlidir. Mexanizm nəzəri baxımdan 
həmrəyliyi təmin etməyə yönəlsə 
də, bir çox ekspert hesab edir ki, real 
böhran zamanı sistemin işləməsi çə-
tin olacaq. Çünki siyasi iradə və ic-
timai rəy proseslərə çox vaxt hüquqi 
mexanizmlərdən daha güclü təsir 
göstərir.

ABŞ�İsrail–İran qarşıdurması 
populizm məsələsini də gündəmə 
gətirib. Məlumdur ki, bir çox ölkə-
də sağçı və populist partiyalar məhz 
miqrasiya mövzusu üzərindən güc-
lənib. Onlar sərt sərhəd siyasətini, 
sığınacaq qaydalarının məhdudlaş-
dırılmasını və milli suverenliyin qo-
runmasını tələb edir. Eyni tendensi-
ya yeni miqrasiya paktının tətbiqini 
daha da çətinləşdirir. Çünki hökumət-
lər daxili siyasi təzyiq altında qalaraq 
Avropa səviyyəsində razılaşdırılmış 
qərarları həyata keçirməkdə tərəddüd 
edə bilər. Əgər Yaxın Şərqdə mühari-
bə nəticəsində böyük miqrasiya dal-
ğası yaranarsa, populist qüvvələrin 
daha da güclənəcəyi və vəziyyətin 
Aİ daxilində parçalanmanı artıraca-
ğı ehtimal olunur. Üstəlik, Avropa 
İttifaqı �Aİ� bir tərəfdən humanitar 
dəyərlərə sadiq qalmalı, digər tərəf-

dən isə təhlükəsizlik risklərini nəzərə 
almalıdır. Nəzərə alsaq ki, son illər-
də terror hücumları və qeyri-qanuni 
miqrasiya ilə bağlı problemlər də 
ictimai rəydə ciddi narahatlıq yara-
dıb, yeni qaydaların məhz bu balansı 
qorumağa yönəldiyini söyləmək olar. 
Sərhədlərdə daha sərt nəzarət, bio-
metrik qeydiyyat və sürətli yoxlama 
prosedurları təhlükəsizlik risklərini 
azaltmaq məqsədi daşıyır. 

Yeri gəlmişkən, yeni miqrasi-
ya sisteminin qarşısında duran ən 
böyük problemlərdən biri üzv döv-
lətlər arasında etimadın zəif olması-
dır. Məsələn, Şərqi Avropa ölkələri 
məcburi kvotalara qarşı çıxır, cənub 
ölkələri isə daha çox dəstək tələb 
edir. Bu fikir ayrılıqları göstərir ki, 
Aİ-nin miqrasiya siyasəti sadəcə 
hüquqi sənədlərlə həll edilə bilməz. 
Əgər siyasi həmrəylik mövcud ol-
mazsa, ən mükəmməl mexanizm 
belə böhran zamanı işləməyə bilər. 
Yaxın Şərqdə müharibə nəticəsində 
yaranacaq mümkün miqrasiya dal-
ğası bu etimad problemini daha da 
kəskinləşdirə bilər. Yəni Miqrasiya 
və Sığınacaq Paktı nəzəri olaraq 
Aİ-ni gələcək böhranlara hazırla-
malıdır. Lakin sistemin real şəraitdə 
necə işləyəcəyi yalnız böyük miqra-
siya dalğası zamanı məlum olacaq. 

Sonda bu qənaətə gəlmək olar 
ki, Yaxın Şərqdə davam edən hərbi 
qarşıdurmalar Avropa üçün həm də 
daxili sabitlik məsələsidir. Yeni miq-
rasiya sistemi uzun illər davam edən 
mübahisələrin nəticəsi olsa da, onun 
real e൵ektivliyi yalnız böhran şərai-
tində müəyyən olunacaq. Maraqlıdır, 
üzv dövlətlər ümumi qaydalara sadiq 
qalaraq kollektiv məsuliyyəti bölüşə 
biləcəkmi, yoxsa milli maraqlar ye-
nidən üstün gələcək" Əgər yeni qay-
dalar işləsə, Avropa inteqrasiyasının 
gücləndiyini göstərəcək. Əks halda 
isə, miqrasiya böhranı yenidən siya-
si parçalanmaya səbəb ola və Avro-
pa layihəsinin gələcəyini sual altına 
qoya bilər.

Hüseyn S8LTANLI, 
Beynəlxalq Münasibətlərin 
Təhlili Mərkəzinin əməkdaşı

2024-cü ildə Avropa İttifaqı 
tərəfindən qəbul edilmiş Miqra-
siya və Sığınacaq Paktının həyata 
keçirilməsi prosesi Brüssel üçün 
növbəti ciddi daxili sınaq kimi 
qiymətləndirilir. Gələcəkdə yarana 
biləcək kütləvi miqrasiya dalğala-
rına qarşı birliyin yanaşmasını ye-
niləmək və gücləndirmək məqsədi 
daşıyan bu pakt “sərt, lakin ədalət-
li” model kimi təqdim olunmuş-
du və miqrasiyanın Avropa üçün 
ortaq məsuliyyət olduğunu təmin 
etməyi hədəfləyirdi. Ama Aİ-nin 
əksər təşəbbüslərində olduğu kimi, 
paktın texniki baxımdan perspek-
tivli olmasına baxmayaraq, siyasi 
dəstək qazana bilmədi. Bir sıra 
üzv dövlətlərin yanaşması xüsusilə 
fərqlənir. Məsələn, Macarıstanın 

Baş naziri Viktor Orban planı ölkə-
sinin əvvəldən rədd etdiyini açıq 
şəkildə bildirmişdi. Oxşar mövqe 
Polşada da müşahidə olunub. Rəs-
mi Varşava planın bəzi müddəala-
rına, xüsusilə Yaxın Şərqlə həmsər-
həd və daha çox miqrasiya təzyiqi 
ilə üzləşən ölkələrdən miqrantların 
daha az təzyiq altında olan dövlət-
lərə köçürülməsi ideyasına etiraz 
edib.

Plan elan edildikdən sonra 
Avropa İttifaqı üzv dövlətlər üçün 
aydın icra mexanizmi müəyyənləş-
dirdi. Bu mexanizm iki illik keçid 
dövrünü nəzərdə tuturdu və bu 
müddət ərzində ölkələr miqrasiya 
qanunvericiliyini uyğunlaşdırmalı, 
yenilənmiş milli çərçivə sənədləri 
təqdim etməli idilər. Həmin sənəd-
lərdə hər bir dövlətin mövcud 
mexanizmlərini paktda nəzərdə 
tutulan yeni qaydalarla necə uz-
laşdıracağı göstərilməli idi. Lakin 
bu proses ciddi çətinliklərlə üzləş-
di və Aİ miqyasında vahid razılıq 
hələ də əldə olunmayıb. Planın 
əleyhdarları tərəfindən irəli sü-
rülən arqumentlər Avropa siyasə-
tində Aİ-nin rolu və səlahiyyətləri 
ilə bağlı davam edən müzakirələri 
daha da gücləndirir, xüsusilə də Aİ 
tərəfindən qəbul edilən qaydalarla 
milli suverenlik arasındakı balans 
məsələsini. Məsələn, Macarıstan 
ardıcıl olaraq bildirib ki, miqrant-
ların yerləşdirilməsi və kvotaların 
müəyyənləşdirilməsi yalnız milli 
səviyyədə həll olunmalıdır. 

Qərbi Azərbaycana dair arxiv sənədləri tədqiq edilir
Qərbi Azərbaycanla bağlı tarixi, etnoqrafik və demoqrafik 

reallıqların elmi əsaslarla araşdırılması istiqamətində aparılan 
tədqiqatlar son dövrdə yeni mərhələyə qədəm qoyub. Bu tə-
dqiqatlar deportasiya siyasətinin nəticələrinin sənədləşdirilmə-
si, tarixi yaddaşın bərpası və faktların sistemli şəkildə elmi döv-
riyyəyə daxil edilməsi baxımından mühüm əhəmiyyət daşıyır.

AMEA-nın İctimai Elmlər Böl-
məsinin elmi-tədqiqat müəssisələri-
nin Qərbi Azərbaycan mövzusu üzrə 
işlər “İşğaldan azad edilmiş əra-
zilərə Böyük Qayıdışa dair I Döv-
lət Proqramı” çərçivəsində həyata 
keçirilir. Eyni zamanda,  Prezident 
İlham Əliyevin Qərbi Azərbaycan 
İcması ilə görüşündə verilən tapşırıq 
və tövsiyələr əsasında bu istiqamət-
də görülən işlər barədə əhatəli hesa-
bat hazırlanaraq müvafiq qurumlara 
təqdim edilib.

AMEA-dan verilən məlumata 
görə, tədqiqatlar çərçivəsində Qərbi 
Azərbaycan tarixinin müxtəlif mər-
hələlərini əhatə edən elmi nəşrlər 

hazırlanıb, tarixi faktlar və arxiv ma-
terialları sistemləşdirilib. Xüsusilə 
deportasiya prosesləri, toponimlərin 
dəyişdirilməsi və mədəni irsin məhv 
edilməsi ilə bağlı faktlar elmi sənəd-
lər əsasında araşdırılıb və nəşrlərdə 
əksini tapıb.

Bu istiqamətdə aparılan işlərin 
mühüm hissəsini arxiv araşdırmala-
rı təşkil edir. 194�–1953 və 19��–
1991-ci illərdə Qərbi Azərbaycan 
ərazisindən azərbaycanlı əhalinin 
deportasiyası ilə bağlı ölkə arxivlə-
rindən �00-dən artıq sənəd toplanıla-
raq elektron məlumat bazasına daxil 
edilib. Bu materiallar deportasiya 
siyasətinin miqyasının və sistemli 

xarakterinin elmi şəkildə sübut edil-
məsinə imkan yaradır.

Eyni zamanda, Qərbi Azərbaycan 
mövzusu üzrə onlarla elmi məqalə 
dərc olunub, beynəlxalq və respubli-
ka səviyyəli konfranslarda məruzələr 
təqdim edilib, elmi-tədqiqat işləri 
aparılıb. Aparılan araşdırmalar küt-
ləvi informasiya vasitələri ilə ictima-
iyyətə çatdırılıb, televiziya proqram-

larında analitik müzakirələr təşkil 
olunub.

Qeyd edək ki, Qərbi Azərbaycan-
la bağlı aparılan bu tədqiqatlar tarixi 
ədalətin bərpası, milli yaddaşın qorun-
ması və gələcək nəsillərə faktlara əsas-
lanan tarixin təqdim olunması baxı-
mından mühüm əhəmiyyət kəsb edir.

4DEiO YU6İFOĞLU 
XQ

Qardaş Türkiyənin ərazisinə qarşı növbəti raket buraxılışını 
qətiyyətlə pisləyirik. Bu, suverenliyin və ərazi bütövlüyünün ko-
bud şəkildə pozulmasıdır.

Bu barədə Azərbaycan Müdafiə Nazirliyinin yaydığı açıqlamada bildi-
rilib.

“Bu kimi hərəkətlər qəbuledilməz eskalasiyadır və regional sabitliyə bir-
başa təhlükədir. Qardaş Türkiyə ilə həmrəyliyimizi bir daha bəyan edirik”, 
- deyə nazirliyin açıqlamasında vurğulanıb.

XQ

Azərbaycan MN Türkiyə ərazisinə  
raket hücumunu qətiyyətlə pisləyir

